Bay lodyans kom zouti pou vilgarizasyon lasyans ann Ayiti - Ricarson Dorcé

Ann Ayiti, pa gen dout sou absans yon vre politik rechéch. Sepandan, nou pa dwe neglije
kek jefo ki rive fét nan keék enstitisyon piblik oswa prive, pa egzanp Kolektif Inivesite
Sitwayen (Collectif des Universitaires Citoyens « CUCI»). Men, kouman aktivite
« vilgarizasyon » ka rive rekonsilye milye inivesité ayisyen an ak rés sosyete a? Nan
travay sa a, « aktivite vilgarizasyon » vle di tout aksyon ki pemeét pataj konesans syantifik

oubyen teknik ak gran piblik la.

Pou pémet sitwayen yo byen konprann kontni rechéch inivésite yo, 1i nesesé pou analiz
fet sou pwoblém ki gen rapo ak kominikasyon. Ann Ayiti, relasyon ant kreyol ak franse
tr¢ konplike. Franse se lang yon ti gwoup pandan se tout popilasyon an ki pale kreyol.
Malerezman, pifo travay rechéch souvan pibliye an franse. Epi tou, fok lang ki sévi nan

inivesite yo rive konekte ak lang moun ki pa nan inivesite.

Sa vle di li toujou nesesé pou n adapte kominikasyon konesans syantifik dapré
reyalite kominikasyon ant inivesité ak rés popilasyon an. Se lé sa a demach pou

vilgarizasyon lasyans ava ateri.

Epi tou, demach sa a dwe bati sou dinamik lavi chak jou : tradisyon, charad, devinét,
chan popil¢ oswa kont, idantite oswa memwa kolektif nou, reprezantasyon mitoloji ak
dives 1ot pratik kiltirel nan sosyete a. Se yon vre travay medyasyon sitou nan nivo diskou

ki dwe rive prezan nan estrateji vilgarizasyon lasyans.

Nan sans sa a, teknik Mét Lodyans yo, ki soti nan nannan kilti nou, ka jwe yon gwo wol.
Vréman vre, yon lodyans¢ gen kapasite pou | marande diskou li dapré piblik la ak
konteks la tou. Li konnen nan ki moman pou I mete animasyon ak ki I¢ pou | pe bouch li
pou 1 kite silans lan pale. Li entévni nan yon atmosfe kote kominikasyon veébal marinen
ak « langaj » ko a (ki vle di mouvman ko) nan lide pou I pi byen enfliyanse piblik ki vize

a. Se yon pratik ki byen chita nan istwa nou kom nasyon : li egziste depi twa syek



anviwon' epi li toujou jwe yon wol fondamantal nan kilti nou. Lodyansé a toujou envite
piblik la reyalize yon egzésis asimilasyon pandan li bay plis detay sou non, sou lokalite,

sou dat...

Jewograf Georges Anglade® se youn nan moun ki te premye teyorize pratik naratif sa a ki
tr¢ popilé nan anviwonman ayisyen an. Dapre Anglade, « chak lekte rive gen pwop
responsabilite pal 1¢1 vréman penetre anbyans lodyans lan (...)». Se yon teknik
« idantifikasyon » pou rann istwa pi pwoch reyalite a. L¢ tradisyon lodyans te fek
komanse, sa se te sélman yon pratik oral. Se nan mitan ak fen 19yem syck epi nan
konmansman 20yém syék la yo te kouche lodyans sou papye pou premye fwa’. Yo
konsidere Justin Lhérisson (avoka, jounalis ak lodyanse ayisyen, ki fét nan Potoprens 10
fevriye 1873 e ki mouri 15 novanm 1907) kom premye moun ki te transkri lodyans alekri.
Se nan jounal Le Soir, nan lane 1899, 1i te konn pibliye premye lodyans li yo, aveék sipo
Fernand Hibbert. Depi I¢ sa a, pratik lodyans lan pa sispann marinen pawol pale ak pawol
ekri pandan pratik la rete konekte ak esperyans nan lavi tou I¢ jou epi tou ak enkonsyan

kolektif nou.

Pratik lodyans lan ka sévi pou n pataje konesans lokal, pou n valorize idantite

nou kom nasyon epi pou n ranfose solidarite nou.

Nan sans sa a, li vréman entéresan pou n site travay Josiane Hudicourt-Barnes* sou wol
lodyans nan ans€yman syans. Atik li a montre enpotans lakilti an jeneral nan pataje
konesans syantifik. Agiman li yo baze sou ankeét syantifik sou pratik lodyans nan sal klas
kote y ap anseye syans. Recheéch saa pemet li rive kritike koze ki te leése konprann
ti moun ayisyen yo pa ka aprann lasyans alez. Ote a, ki se yon espesyalis nan syans

edikasyon, rive mete an val¢ kapasite jén aprenan ayisyen nan domen syantifik e ki jan yo

pwofite l¢ yo sevi ak teknik lodyans ki se yon eleman fondamantal nan kilti ayisyen an.
Pou ot¢ a, pa gen dout: bay lodyans se yon zouti ki ka ede ti moun ayisyen aprann
lasyans pi byen. Ki donk, gen yon lyen fondamantal ant kilti ak aktivite syantifik oubyen
pedagojik. Nou dwe toujou pran an konsiderasyon enfliyans lakilti nan aktivite syantifik

ak pedagojik.

Mete sou sa, nou ka sevi ak pratik kiltirel lodyans lan kom yon zouti pou transfomasyon
oubyen chanjman sosyal. Li ka ede nan konstwi fondasyon pou yon sosyete ki miyo. Li
montre nou nesesite pou n chanje reyalite sosyal la. Li kapab pwopoze alténatif kont
pratik reyaksyoné yo. Sa se youn nan objektif lodyans Maurice Sixto yo selon analiz
Rozevel Jean-Baptiste.” Dapré Georges Anglade, youn nan karakteristik lodyans yo se
kapasite pou yo entegre richés lang kreyol la ansanm ak relijyon vodou a°, de (2) poto
mitan kilti popilé ayisyen an. Rozevel Jean-Baptiste pwofonde analiz lodyans Maurice
Sixto nan kad yon agimante ki prezante Sixto kom yon etnograf — ki vle di yon syantifik

k ap fe rechéch sou mes, koutim ak tradisyon divés gwoup moun.

Anpil nan diskisyon sou vilgarizasyon lasyans konn tonbe nan pye¢j kote gen bary¢ ant
lang ki sévi nan inivesiteé yo (ki di donk : sa n rele « langaj syantifik » la) ak « langaj »
pwofan yo (ki di donk : lang moun ki pa gen fomasyon kom ekspe). Koulye a, an n poze
kesyon ki fondamantal la : ki jan nou ka rive fe ale tounen san fos kote ant de (2) kalte
lang sa yo san n pa tonbe nan yon lojik tout voum se do, nan yon pratik devalorizasyon
oubyen nan pratik valorizasyon yon lang devan yon 10t ? Lodyans lan kapab rezoud defi
sa a. Li ka fasilite anpil koneksyon ant syantifik la ak pwofan lan ; li ka ede n garanti yon

ekilib lengwistik ki ta dwe gide nenpot diskou vilgarizasyon syantifik.

Yon vilgarizaté syantifik ki adopte wol lodyansé a ka rive pataje konesans syantifik

avek anpil efikasite nan enteré yon gran piblik san esklizsyon.

